ახალი კორონავირუსის გავრცელების პრევენციის მიზნით გასატარებელი ღონისძიებების ფარგლებში მოწყვლადი ჯგუფებისთვის განხორციელებული საკომპენსაციო ზომები

· შესაბამის სამიზნე ჯგუფს არ უჩერდება და უწყვეტად უგრძელდება სახელმწიფო გასაცემლის (სახელმწიფო პენსია, კომპენსაცია, სოციალური პაკეტი და ა.შ.) გაცემა, მიხედავად მიუხედავად კანონმდებლობით დადგენილი შეჩერების საფუძვლ(ებ)ის წარმოშობისა;
· სამედიცინო-სოციალური ექსპერტიზის აქტის ამონაწერებს (ფორმა №IV-50/4) და შესაბამისად ამ ამონაწერებით გათვალისწინებულ სტატუსებს, რომელთა საფუძველზე შეზღუდული შესაძლებლობის სტატუსის მორიგი გადამოწმების ვადად განსაზღვრულია 2020 წლის მარტი და შემდგომი პერიოდი, შეუნარჩუნდათ იურიდიული ძალა;
· 2020 წლის აპრილის სახელმწიფო პენსიის გაცემა განხორციუელდა წინასწარ, მარტში; 
· არ ხორციელდება მონაცემთა ბაზაში რეგისტრირებული ოჯახების სოციალურ-ეკონომიკური მდგომარეობის ხელახალი გადამოწმება, მიუხედავად სარეიტინგო ქულის ოდენობისა, გარდა იმ შემთხვევებისა, როცა ოჯახის სოციალურ-ეკონომიკური მდგომარეობის პირველადი ან განმეორებითი გადამოწმება მოთხოვნილია უშუალოდ ოჯახის მიერ;
· მონაცემთა ბაზაში რეგისტრირებულ 100 001-ზე ნაკლები სარეიტინგო ქულის მქონე ოჯახებთან მიმართებით უწყვეტად გრძელდება ფულადი სოციალური დახმარების – საარსებო შემწეობის გაცემა. ამ ქვეპუნქტის მოქმედება ვრცელდება 2020 წლის 1 იანვრიდან განხორციელებულ საარსებო შემწეობის გაცემის შეჩერებებზეც;
· სოციალურად დაუცველი ოჯახების მონაცემთა ერთიან ბაზაში რეგისტრაციისთვის www. worknet.gov.ge-ზე არდარეგისტრირება არ გამოიწვევს ბაზაში რეგისტრაციის შეწყვეტას;
· მხარდაჭერის ღონისძიებები განხორციელდა „სოციალური რეაბილიტაციის და ბავშვზე ზრუნვის პროგრამის“ ფარგლებშიც:
- ბავშვთა ადრეული განვითარების ხელშეწყობის ქვეპროგრამის ფარგლებში თანხის ანაზღაურება განხორციელდება წარდგენილი ვაუჩერების რაოდენობის გათვალისწინებით, თვის ვაუჩერის ღირებულების 70%-ის ოდენობით;
- ბავშვთა რეაბილიტაცია/აბილიტაციის ქვეპროგრამის ფარგლებში თანხის ანაზღაურება განხორციელდება მარტში და აპრილში დაგეგმილი კურსების შეაბამისად, ვაუჩერის ღირებულების 50%-ის ოდენობით, ხოლო თუ მომსახურება გაეწია ბენეფიციარს - თანხა ანაზღაურდება სრულად;
- დღის ცენტრებში მომსახურებით უზრუნველყოფის ქვეპროგრამის ფარგლებში თანხის ანაზღაურება განხორციელდება წარდგენილი ვაუჩერების რაოდენობის გათვალისწინებით, თვის ვაუჩერის ღირებულების 60%-ის ოდენობით. ამასთან, გამომდინარე იქიდან, რომ ქვეპროგრამა სხვა ღონისძიებებთან ერთად, ითვალისწინებდა კვებით უზრუნველყოფას (რაც საშუალოდ სერვისის ხარჯის 35-40%-ს შეადგენდა), დღის ცენტრების ბენეფიციარებისთვის ერთჯერადად გაიცემა 160 ლარის ღირებულების (მარტი, აპრილი) კვების ვაუჩერი,  რომლითაც ისინი შეძლებენ მიიღონ სასურველი კვების პროდუქტი;
- მიუსაფარ ბავშვთა თავშესაფრით უზრუნველყოფის ქვეპროგრამის ფარგლებში ანაზღაურდება მომსახურების ლიმიტით განსაზღვრული ადგილების 60%. ამასთან, მოეწყობა საკარანტინე სივრცე, სადაც უწყვეტ მეთვალყურეობას/მორიგეობას განახორციელებენ მობილური ჯგუფები; შესაბამისად, 3300 ლარიდან 4000 ლარამდე გაიზრდება მათი დაფინანსება; 
- განვითარების მძიმე და ღრმა შეფერხების მქონე ბავშვთა ბინაზე მოვლით უზრუნველყოფის ქვეპროგრამის ფარგლებში ანაზღაურდება 70%;

დისტანციური სწავლება/სერვისი 
- აქტიურად მიმდინარეობს მუშაობა დისტანციური სერვისის ჩამოყალიბებასა და დანერგვაზე, რომელიც ბუნებრივია მიმართული იქნება როგორც უშუალოდ ბენეფიციარების, ისე მათი მშობლების/ კანონიერი წარმომადგენლების მხარდაჭერაზე. 
- მომზადებულია 
შეზღუდული შესაძლებლობის მქონე ბავშვთა დღის ცენტრის მოდიფიცირებული ქვეპროგრამა (მაგული შაღაშვილი), 
ბავშვთა ადრეული განვითარების მოდიფიცირებული ქვეპროგრამა (ადრეული ინტერვენციის კოალიცია)
შეზღუდული შესაძლებლობის მქონე ბავშვთა ბინაზე მოვლით უზრუნველყოფის მოდიფიცირებული ქვეპროგრამა (მაგული შაღაშვილი)
შეზღუდული შესაძლებლობის მქონე ბავშვთა რეაბილიტაცია/აბილიტაციის მოდიფიცირებული ქვეპროგრამა (მაგული შაღაშვილი)
რომლებიც გადაგზავნილია ქვეპროგრამის მიმწოდებლებთან და მათი კომენტარების მიღების შემდგომ მოხდება ამ პროგრამების, როგორც სარეკომენდაციო დოკუმენტის დამტკიცება მინისტრის ბრძანებით;
- მიმდინარეობს მუშაობა კოხლეარული იმპლანტით მოსარგებლეთა რეაბილიტაციის კურიკულუმზე, რომელიც მზად იქნება უახლოეს პერიოდში (13 აპრილს);
გამოთხოვილ იქნა ინფორმაცია მომსახურების მიმწოდებლებისგან  ბენეფიციართა დისტანციური მომსახურების ხელმისაწვდომობასთან დაკავშირებით და სიტუაცია ასეთია: 
შშმ ბავშვის დღის ცენტრი: სულ - 727, არ აქვს კომპიუტერი - 297, არ აქვს ინტერნეტი - 181, არ აქვს მობილური - 60;
შშმ პირთა დღის ცენტრი: სულ - 492, არ აქვს კომპიუტერი - 260, არ აქვს ინტერნეტი - 219, არ აქვს მობილური - 71;
მიტოვების რისკის დღის ცენტრი: სულ - 609, არ აქვს კომპიუტერი - 304, არ აქვს ინტერნეტი - 156, არ აქვს მობილური - 56;
ადრეული: სულ - 1388, არ აქვს კომპიუტერი - 337, არ აქვს ინტერნეტი - 118, არ აქვს მობილური - 58;

